
Il museum retic stat "sut tensiun" 
 

Ovras electricas caracteriseschan dapi passa tschient onns la 

cuntrada dal Grischun. Ellas han stgaffì novas perspectivas da 

gudogn e creà novas modas da viver. Ussa s'occupa il museum 

retic da questa part impurtanta da l'istorgia grischuna en 

in'exposiziun speziala. Numerus aspects da la producziun e dal 

consum d'electricitad vegnan mess latiers en in connex istoric 

e cultural.  
 

La construcziun d'ovras electricas e l'electrificaziun èn dapli 

che mo process puramain tecnics e libers da conflicts 

d'utilisaziun. Ellas èn la consequenza da process da decisiun 

per u cunter midadas fundamentalas. Ellas han consequenzas per 

exempel areguard l'economia regiunala, areguard ils fatgs 

socials, linguistics e culturals, areguard l'istorgia da la 

vita, areguard l'infrastructura u areguard la cuntrada.  
 

En il corridor dal  museum mainan binaris en ina galaria d'ina 

ovra electrica durant la construcziun. Là s'avran duas 

"galarias lateralas", per la producziun d'electricitad e per 

il consum d'electricitad. Ina turbina istorica cun in 

generatur, ma er plattas da cuschinar veglias, radios e 

placats da reclama illustreschan il tema ensemen cun texts, 

cun documents, cun fotografias e cun films.  
 

La pussaivladad d'esser activ corporalmain porscha il model 

d'ina ovra d'accumulaziun a pumpa.  
 

En il "kino" da l'autra vart dal corridor po vegnir guardà in 

film impressiunant che tracta l'arriv da la forza electrica en 

noss vitgs (rumantsch cun suttitels tudestgs). 
 

Tar l'exposiziun tutgan er ina purschida da la pedagogia da 

museum sco er numerusas occurrenzas accumpagnantas (flyer en 

la localitad da la cassa).  

 
Sut tensiun 



La construcziun d'ovras electricas e l'electrificaziun en il 

Grischun 

dals 12 da matg fin ils 17 da settember 2006 

mardi fin dumengia da las 10.00 fin las 17.00, glindesdi 

serrà. Ascensiun, glindesdi da Tschuncaisma ed il 1. d'avust 

avert, dumengia da Tschuncaisma serrà 

museum retic, Hofstrasse 1, 7000 Cuira, tel. 081 257 28 88 

info@raetischesmuseum.gr.ch / www.raetischesmuseum.gr.ch 


